
ᖃᓄᖅ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᐅᖃᑕᐅᔪᓐᓇᕐᒪᖔᑕ ᐱᓕᕆᖃᑕᐅᓕᕐᓗᑎᑦ
ᐊᖓᔪᖅᑳᕆᔭᐅᔪᑦ ᐱᓕᕆᖃᑕᐅᔪᒪᓕᓲᑦ ᕿᑐᕐᖓᖏᑕ ᐃᓕᓐᓂᐊᖅᑕᒥᓂᑦ, ᑭᓯᐊᓂᓕ ᓇᑭᑦ ᐱᒋᐊᕈᓐᓇᕐᒪᖔᑕ 
ᓇᓗᓪᓗᑎᑦ. ᐱᒻᒪᕆᐅᕗᖅ ᐃᓱᒪᒋᓗᒍ ᐊᖓᔪᖅᑳᕆᔭᐅᔪᑦ ᐊᒥᓱᑎᒍᑦ ᐊᔾᔨᒌᙱᑐᒃᑯᑦ ᐱᓕᕆᖃᑕᐅᔪᓐᓇᕐᒪᑕ. ᐱᔭᕆᐊᑭᑦᑐᑦ 
ᖃᓄᐃᓕᐅᕈᑕᐅᔪᓐᓇᕐᒪᑕ ᓲᕐᓗ ᐅᖃᓕᒫᖃᑎᒌᓪᓗᑎᑦ, ᐃᑲᔪᕐᓗᑎᑦ ᐃᓕᓐᓂᐊᕈᑎᒥᓂᑦ ᐊᖏᕐᕋᐅᑎᓯᒪᔭᒥᓂᑦ, ᐊᒻᒪᓗ 
ᐅᖃᐅᓯᖃᖃᑦᑕᕐᓗᑎᑦ ᐱᒻᒪᕆᐅᓂᖓᓂᑦ ᐃᓕᓐᓂᐊᕐᓂᑉ ᐊᒻᒪᓗ ᑲᔪᓯᓂᖃᑦᑎᐊᕐᓂᕐᒥᒃ ᐱᕚᓪᓕᕈᑎᓕᒻᒪᕆᐅᓲᖑᒻᒪᑕ! ᑕᒪᓐᓇ 
ᐃᓚᖓ ᐊᑐᕋᒃᓴᓂᑦ ᐅᖃᐅᓯᓕᒃ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᑲᑐᑎᒍᓐᓇᖅᑕᖏᓐᓂᑦ ᐊᖓᔪᖅᑳᕆᔭᐅᔪᓄᑦ ᖃᓄᖅ ᑖᒃᑯᐊ 
ᐃᓚᐅᖃᑕᐅᓕᕈᓐᓇᕐᒪᖔᑕ ᐃᓕᓐᓂᐊᕐᓂᕐᒥ.

ᖃᓄᖅ ᐊᖓᔪᖅᑳᕆᔭᐅᔪᑦ ᐱᓕᕆᖃᑕᐅᓕᕈᓐᓇᕐᒪᖔᑕ 
•   ᕿᑐᕐᖓᐃᑦ ᐃᓕᓐᓂᐊᕐᕕᒻᒨᕈᑎᓗᒍ ᐃᓕᓐᓂᐊᕐᓇᖅ ᐱᒋᐊᖅᑎᓪᓗᒍ.
•  ᖃᐅᔨᒃᑲᕐᓗᒍ ᕿᑐᕐᖓᐃᑦ ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ. ᓂᐱᖃᓗᐊᙱᑦᑐᒥᒃ ᐊᖏᕐᕋᖕᓂ ᐃᓂᖃᖅᑎᓪᓗᒍ 

ᐱᓕᕆᐊᖃᕈᓐᓇᓂᐊᕐᒪᑦ ᕿᑐᕐᖓᐃᑦ. ᐊᐱᕆᓗᒍ ᕿᑐᕐᖓᐃᑦ ᐊᖏᕐᕋᐅᑎᓯᒪᔭᖏᓐᓂᑦ ᐃᓕᓐᓂᐊᕈᑎᖏᓐᓂᑦ.
•  ᑕᑯᑎᓪᓗᒍ ᕿᑐᕐᖓᐃᑦ ᑐᑭᓯᐅᒪᑦᑎᐊᕋᕕᑦ ᐃᓕᓐᓂᐊᕐᓂᖏᓐᓂᑦ. ᐅᖃᓕᒫᕐᓗᒋᑦ ᑕᒪᐃᓐᓂᑦ ᐊᖏᕐᕋᐅᑎᔭᒋᑦ 

ᐃᓕᓐᓂᐊᕐᕕᒻᒥ. ᐱᖃᓯᐅᔾᔨᔪᑦ ᐃᓕᓐᓂᐊᖅᑎᑉ ᐱᕙᓪᓕᐊᓂᖓᑕ ᐅᓂᒃᑳᖏᑦ, ᐊᖏᕐᕋᐅᑎᔭᐅᓲᑦ ᐃᓕᓐᓂᐊᕈᑏᑦ 
ᑲᒪᒋᔭᐅᔭᕆᐊᓖᑦ, ᐃᓕᓐᓂᐊᕐᕕᒻᒥ ᐅᓪᓗᕈᕐᒥᑕᕐᓂᕐᒧᑦ ᐸᕐᓇᐅᑎᖏᑦ, ᐊᒻᒪᓗ ᕿᑲᕐᓇᑦ ᐊᒻᒪᓗ ᕙᓯᓐᓇᑦ.

•  ᖃᐅᔨᒋᐊᕐᓗᒋᑦ ᓱᕈᓯᑉ ᐃᓕᓴᐃᔨᖏᑦ ᐊᒻᒪᓗ ᐃᓕᓐᓂᐊᕐᕕᒻᒥ ᐊᖓᔪᖅᑳᖓ ᑭᒃᑰᒻᒪᖔᑕ ᐃᓕᓐᓂᐊᕐᕕᒻᒥ 
ᑲᑎᒪᑎᑦᑎᔪᖃᖃᑦᑕᓕᕋᐃᑉᐸᑦ ᐅᐸᒍᑎᖃᑦᑕᕐᓗᑎᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ−ᐃᓕᓴᐃᔩᑦ ᑲᑎᒪᓂᖏᓐᓅᖃᑦᑕᕐᓗᑎᑦ.

•  ᐊᒥᓱᓕᐅᖅᓯᒪᔪᓂᑦ ᐱᔪᒪᖃᑦᑕᕐᓗᑎᑦ ᐃᓕᓐᓂᐊᕐᕕᒻᒥ ᐊᑐᐊᒐᖏᓐᓂᑦ (ᓲᕐᓗ ᐃᓕᓐᓂᐊᕆᐊᖃᑦᑕᕆᐊᖃᕐᓂᖅ ᐊᒻᒪᓗ 
ᐃᓂᖅᑎᕆᔾᔪᑏᑦ ᐊᑐᐊᒐᖏᑦ). ᐊᐱᕆᖃᑦᑕᕐᓗᑎᑦ ᑐᑭᓯᓐᓂᖏᑦᑐᒥᓂᐅᒐᐃᒍᕕᑦ ᓇᓕᐊᓐᓂᑐᐃᓐᓇᖅ.

•  ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᑦ ᐃᑲᔪᖃᑦᑕᕆᑦ ᐃᓕᓴᕕᒻᒥ ᖃᓄᐃᓕᐅᕈᑕᐅᔪᓂᑦ. ᐱᙳᐊᖅᑐᖃᖅᑎᓪᓗᒍ 
ᑕᐅᑐᒋᐊᖃᑦᑕᕐᓗᑎᑦ, ᐃᑲᔪᖃᑦᑕᕐᓗᑎᑦ ᑮᓇᐅᔭᓂᑦ ᓄᐊᑦᑎᒐᓱᑦᑐᖃᓕᖅᑎᓪᓗᒍ, ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᙱᒃᑲᓗᐊᖅᑎᓪᓗᑎᑦ ᐱᓕᕆᖃᑦᑕᕆᑦ ᐃᓕᓴᕕᑉ ᐊᓪᓚᕝᕕᐊᓂ.

•  ᕿᑐᕐᖓᕕᑦ ᐃᒡᓗᕈᓯᖓ ᐃᓕᓐᓂᐊᕐᕕᒻᒥ ᐅᐸᖃᑦᑕᕐᓗᑎᑦ ᐃᓕᓐᓂᐊᖅᑐᖃᖅᑎᓪᓗᒍ, ᑕᐃᑯᖓᑑᙱᑦᑐᖅ 
ᐊᖓᔪᖅᑳᕆᔭᐅᔪᑦ−ᐃᓕᓴᐃᔩᑦ ᑲᑎᒪᓂᖃᖅᑎᓪᓗᒋᑦ. ᓯᕗᓂᐊᒍᑦ ᐋᖅᑭᓪᓗᒍ ᐅᐸᓐᓂᐊᕐᓂᕕᑦ ᐃᓕᓐᓂᐊᕐᕕᑉ 
ᐊᓪᓚᕝᕕᖓᓄᑦ ᐅᖃᕐᓗᑎᑦ ᐃᓕᓴᐃᔨᖓᓄᓪᓗ.

•  ᐊᓯᖏᑦ ᐊᖓᔪᖅᑳᕆᔭᐅᔪᑦ ᐅᖃᖃᑎᒋᖃᑦᑕᕐᓗᒋᑦ. ᐊᖓᔪᖅᑳᕆᔭᐅᔪᓄᑦ ᑲᑐᔾᔨᖃᑎᒌᑕᖃᕈᓂ, ᐃᓚᐅᖃᑕᐅᓗᑎᑦ. 
ᐃᓱᒪᒃᓴᖅᓯᐅᕐᓗᑎᑦ ᐱᒋᐊᖅᑎᑦᑎᔪᒪᒐᔭᕐᒪᖔᖅᐱᑦ ᐊᖓᔪᖅᑳᕆᔭᐅᔪᑦ ᑲᑐᔾᔨᖃᑎᒌᖏᓐᓂᑦ ᐱᑕᖃᙱᒃᑯᓂ 
ᐃᓕᓐᓂᕐᕕᒻᒥ. ᐱᒋᐊᕈᓐᓇᖅᑐᑎᑦ ᓇᓂᓯᓚᐅᖅᑎᓪᓗᑎᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᓯᖏᓐᓂᑦ ᐊᖓᔪᖅᑳᕆᔭᐅᔪᓂᑦ 
ᐃᓚᐅᖃᑕᐅᔪᒪᔪᓂᑦ.

•  ᑲᔪᖏᖅᓴᕐᓗᒍ ᕿᑐᕐᖓᐃᑦ ᐅᖃᓕᒫᖃᑦᑕᖁᓗᒍ ᐊᖏᕐᕋᓯᖕᓂᑦ. ᓄᓇᓕᓐᓂ ᐅᖃᓕᒫᒐᖃᕐᕕᒻᒨᖃᑎᒋᖃᑦᑕᕐᓗᒋᑦ, 
ᐃᓕᓐᓂᐊᕐᕕᒻᒥ ᐅᖃᓕᒫᒐᖃᕐᕕᒻᒧᑦ, ᐅᕝᕙᓘᓐᓃᑦ ᐅᖃᓕᒫᒐᕐᓂᑦ ᓂᐅᕕᐊᒃᓴᓕᒃᑕᖃᖅᑎᓪᓗᒍ ᐅᐸᖃᑦᑕᕐᓗᑎᑦ 
ᐊᑕᐅᑦᑎᒃᑯᑦ ᓂᕈᐊᖃᑦᑕᕐᓂᐊᕋᔅᓯ ᐅᖃᓕᒫᒐᕐᓂᑦ. ᐅᖃᖃᑎᖃᖃᑦᑕᕐᓗᓯ ᐅᖃᓕᒫᒐᑦ ᓂᕈᐊᖅᑕᒥᓂᓯ ᒥᒃᓵᓄᑦ.

•  ᖃᐃᖁᖃᑦᑕᕐᓗᒋᑦ ᐃᓄᐃᑦ ᕿᑐᕐᖓᖕᓂᑦ ᐸᖅᑭᓲᑦ ᐃᓚᐅᖃᑕᐅᖃᑦᑕᖁᓗᒋᖅ ᐃᓕᓐᓂᐊᕐᕕᒻᒥ 
ᖃᓄᐃᓕᐅᖅᑐᖃᖅᑎᓪᓗᒍ. ᐱᒻᒪᕆᐅᒻᒪᑦ ᐊᓈᓇᒃᓴᖏᑦ ᐊᑖᑕᒃᓴᖏᓪᓘᓐᓃᑦ, ᓂᖏᐅᒃᑯᖏᑦ, ᐊᒻᒪᓗ ᐊᓯᖏᑦ ᐃᓐᓇᐃᑦ 
ᐸᖅᑭᑦᑎᓲᑦ ᓱᕈᓯᕐᒥᑦ ᐃᓚᐅᖃᑕᐅᖃᑦᑕᕈᑎᑦ ᓱᕈᓯᑉ ᐃᓕᓐᓂᐊᕐᓂᖓᓂᑦ.

ᐃᓕᖅᑯᓯᑎᑦ, ᐅᖃᐅᓯᑐᐃᓐᓇᕆᙱᑕᑎᑦ, ᐃᓅᓯᓕᒫᕐᒧᑦ ᐃᖅᑲᐅᒪᔭᐅᓂᐊᖅᑐᑦ!


